
Sagardoa eta euskara,
festarako konbinazioa

Martxoaren 21ean Ermuak txotx
egingo du. Botilak goian,
edalontziak behean eta
sagardoak egin dezala bere

bidea.

“Belaunaldi berriko Il.

Sagardo Eguna” ospatuko da
herrian. Horrela definitu dute
antolatzaileek behintzat. lazko
erronkari eutsi eta apustua
bikoiztu dute aurten: goiz eta
arratsaldez egongo da sagardo
festa Orbe Kardinalaren plazan.
Eqgun osoko euskal festa.

Aspaldi egiten bazen ere,
Gazte Asanbladak iaz be-
rreskuratu zuen Sagardo
Egunaren ohitura Ermuan.
Ilusio handiz ekin zioten
eta jendeak ederki eran-
tzun zuen. Eguraldiak la-
gundu ez bazuen ere, jar-
dunaldi arrakastatsua izan
zen. Aurten, beraz, errepi-
katzea ia derrigorrezkoa

zen. Jendea zain zegoen
eta antolatzaileek ez dute
hutsik egin.

Il. edizio honetan, omen-
duak izango direnek egingo
dute Sagardo Egunari ha-
siera emango dion ohorez-
ko txotxa. Euskal Birusa
eta Sagardo Egunean ber-
tan sukaldari bezala ari-
tzen diren Santos Vega,
Elias Uriarte eta M? Jose
Airas izango dira omenaldia
jaso eta egun handiari ha-
siera emango diotenak.
12:00etan izango da hori.
Euskararen alde egindako
lana eskertu nahi diete ho-
rrela antolatzaileek, “eta,
gainera, 200 pertsonentza-
ko bazkaria egitea ez da
errezal”. Ondoren,
12:30etatik aurrera, Gipuz-
koa, Bizkaia, Nafarroa eta
Asturiaseko 17 sagardotegi
ekoizleren sagardoak egon-

go dira dastagai bertara
hurbiltzen direnentzat.
14:30ean lehenengo txanda
amaitu eta 18:30ean berri-
ro ekingo dio festak Sagar-
do Egunean edaria amaitu
arte. Gero, gainera, erro-
meria egongo da Ermuko
Alai taldearen eskutik.
Sagardoaz gain, txistorra
eta txorizo pintxoak ere
egongo dira eskuragai,
edariari laguntzeko. Baina,

zer egin sagardo eta pin-
txoez gozatzeko? Antola-
tzaileek 800 edalontzi
prestatu dituzte eta festan
parte hartzeko modu bi
daude. Batetik, 5 euro or-
dainduta, edalontzia jaso
eta nahi beste sagardo
edan daiteke. Eta bestetik,
6 euro ordainduz gero, nahi
beste sagardo edateaz
gain, pintxoa jateko aukera
ere egongo litzateke. Egu-

nean zehar, iaz bezala,
irrintzi lehiaketa egingo da
eta baita txapel jaurtiketa
ere. Era berean, antola-
tzaileek euskal jantziare-
kin joateko gonbidapena
luzatzen die Sagardo Egu-
nean parte hartuko dute-
nei. Euren iritziz ohitura

polita izan daiteke eta eus-
kal giroarekin guztiz bat
egiten du proposamenak.
Izan ere, ezin da ahaztu
Sagardo Eguna berriz ere
bultzatu dutenen helburua:
euskal giroa sortu eta, nos-
ki, Sagardo Egunaren ohitu-
ra berreskuratzea.

Sariak Irabazteko
txartela

Berrikuntza bezala, eda-
lontzia erosten dutenen ar-
tean txartel bana banatuko
da aurten. Bertan, antola-
ketan lagundu duten okin-
degi, harategi eta tabernen
izenak agertzen dira eta

—

s

zozketa antzeko bat anto-
latu da euren inguruan. Sa-
gardo Egunean bertan txar-
tel horretan agertzen diren
taberna guztietara doaze-
nen artean zozketa egin
eta saria banatuko da. Ha-
laber, txarteletan agertzen
diren okindegi eta harategi
guztietan Gazte Eguna bai-
no lehenago kontsumituz
gero, beste zozketa bat
egingo da, “sari potoloago-
arekin”.

Modu horretan Sagardo
Egunaren prestakuntzan la-
gundu dutenei bueltan zer-
bait eman nahi izan diete
antolatzaileek. Eurek biziki
azpimarratzen dute antola-
tzaile eta laguntzaile guz-
tien lana: Gazte Asanbla-
da, Kaltxango AEK, Euskal
Birusa eta boluntarioak.
Lan handia egin dute denek
aurretik eta orain disfruta-
tzeko momentua heldu da.
Txotx egiteko momentua.

- Itsaskabra pudina.

- Txipiroiak.

- Piper beteak: okela
edo onddoak.

- Fritoak: urdaiazpikoa
edo onddoak.

- Redondo saltsan.

- Sagar tarta.

- Gazta tarta.

- Tortila patata...

